
Tekst govora

Hazreti Mirze Tahir Ahmada 

Poglavara Ahmedija Pokreta u Islamu

održanog u Sidney-u u Australiji

Ja ću vam danas govoritu o preporodu religija u islamskoj filozofiji. Religije se uvijek ponovo bude uz Božija uputstva. Allah dž.š. je uvijek slao reformatora da odvrati ljude od materijalizma i vrati ih njihovom Stvoritelju. Reformator uvijek poziva na izuzetne žrtve u ime Boga. On poziva ljude naporu i znoju; ustrajanosti i strpljenju, i obavještava ih da oni koji teže da žive moraju biti spremni da se odvoje od svojih života. On ih priprema za dugo i bolno stradanje protiv slijepog protivljenja i proganjanja od strane onih koje oni vole i nastoje spasiti. Zaista, ovo je jedina realna i trajna filozofija vjerskog preporoda: svaka filozofija suprotna ovoj je puka fantazija. Ja moram spomenuti da sve sekte u Islamu nisu jedinstvene po ovoj temi. Veliki broj muslimana vjeruje da se fundamentalne promjene ostvaruju u formi religijskog preporoda. Ahmadija Muslimanski Džemat, suprotno tome, vjeruje da je ovaj historijski proces stalan i nepromjenjljiv. Da razlike u mišljenju među muslimanima ne bi stvorile pogrešan utisak, smatram neophodnim nabrojati zajednička fundamentalna vjerovanja koja povezuju sve muslimane, bez obzira kojoj sekti pripadaju.

Svaki musliman, bez obzira kojoj sekti pripadao, vjeruje u jednog Boga i u poslanstvo časnog Poslanika Muhameda s.a.v.. Svaki musliman vjeruje da je Islam zadnja religija za spas čovječanstva. Svi muslimani vjeruju da će Islam nastaviti da ispunjava sve čovjekove duhovne potrebe do Sudnjeg dana. Svi muslimani vjeruju da je Zakon, objavljen Časnom Poslaniku Muhamedu s.a.v., bez ograničenog trajanja i nepromjenljiv do najmanjeg znaka i simbola. Muslimani svih pravaca razmišljanja, vjeruju da upute Časnog poslanika Muhameda s.a.v. imaju vrijednost i autoritet do kraja čovječanstva. Muslimani svake sekte vjeruju da se jedino kroz vezu sa Časnim Poslanikom Muhamedom s.a.v. može  shvatiti svijetlost vječne istine. Ove osnovne stavove vjerovanja dijele svi muslimani bez izuzetaka.

Sa toliko zajedničkog u vjerovanju, ostaju ipak osnovne razlike koje Ahmadija Muslimansku Zajednicu odvajaju od ostalih muslimana, a to su razlike o shvatanju preporoda Islama. Sve druge razlike proizlaze iz ovog glavnog shvatanja. Kako može doći do preporoda Islama? Kako se može uliti novi život i nova snaga (energija)? Kao i Ahmadija Zajednica, svi ostali muslimani takođe prihvataju da je odgovor u obećanom dolasku Isa a.s. (Isusa), sina Mejreminog (Marija), i u pojavi Obećanog Imama Mahdija (Reformatora određenog od Boga i koji će biti vodjen od Boga). Ova tačka koja je prividno zajednička, u svojoj interpretaciji, u stvari proizvodi dva dijametralno suprotna stava.

Ahmadija Muslimanski Džemat drži da proročanstvo dolaska Isa a.s. (Isusa) ima figurativno značenje. Ovaj Džemat vjeruje da proročanstva o Imamu Mahdiju imaju takođe preneseno značenje. Mi vjerujemo da se veličanstveno ostvarenje ovih proročanstava ne mogu stvarno shvatiti ako ih uzimamo doslovno. Potpuno suprotno ovome, druge sekte u Islamu insistiraju na doslovnom ispunjavanju ovih proročanstava. Ovo je bitna razlika koja odvaja i karakteriše Ahmadija Džemat od ostalih sekti.

 POZADINA  PROROČANSTAVA

Sveopćenito propadanje muslimana i njihova unutrašnja razilaženja su stvari o kojima je Časni Poslanik s.a.v. bio informisan. Kroz Božiju objavu, on je, četrnaest stoljeća unazad, predvidio da će se muslimani podjeliti u sedamdeset i dvije sekte. On je opisao ovo žalosno stanje muslimana do takvih detalja kao da je situaciju koju danas imamo vidio vlastitim očima. Poslanikovi hadisi sadrže slikovit opis našeg vremena. On je rekao: “Od Islama neće ostati ništa osim imena. Džamije će, iako pune vjernika, biti bez upute. Njihovi vjerski učenjaci će biti najgora stvorenja pod kapom nebeskom.” Međutim zajedno sa ovim strašnim predviđanjem, on je takođe dao veličanstvene novosti. On je rekao da uprkos ovim strašnim nevoljama, Islamske zajednice neće nestati:

“Kako moj ummet može biti uništeni kada sam ja na njihovom početku, a Isa, sin Mejremin, na njihovom kraju.”

(Masnad Ahmad: Kanzal Aamal; Vol.7, p. 203)

Zatim je rekao:

“Kako će vam biti kad se sin Mejremin  pojavi medju vama; on će biti vaš imam izmedju vas.”  (Buhari: Knjiga o Božijim poslanicima)

Zatim je ponovio ove vijesti slijedećim riječima:

“Kunem se Njime, koji moj život ima u Svojoj ruci, da će sin Mejremin zaista biti poslan medju vama i on će vam biti pravedan sudija.”

(Buhari: Knjiga o Božijim Poslanicima)

Časni poslanik je takođe dao vijesti o velikom Imamu- Imamu Mahdiju- koji će se pojaviti zajedno sa Isa (Isusom), sinom Mejreminim. Tako da se Ahmadija Džemat  slaže sa drugim muslimanskim sektama u vjerovanju da su preporod Islama i njegova globalna pobjeda, povezani sa dolaskom Isa i pojavom Imama Mahdija. Međutim, ovaj Džemat se razlikuje od ostalih u razumjevanju ovih proočanstava. On insistira da proročanstva trebaju biti sagledana u svijetlu Božijeg zakona pokazanog na djelovanju tokom vremena i u skladu sa historijom ranijih Božijih poslanika. Druge muslimanske sekte, nasuprot toga, tvrde da proročanstva nemaju unutrašnju, dublju poruku i drže se njihovog doslovnog smisla.


NE-AHMADI   MUSLIMANSKI   KONCEPT 

Uz sva poštovanja prema našim protivnicima, ja ću sada nastojati da razjasnim tačku gledišta naših oponenata koji  islamsku renesansu izjednačavaju sa ekonomskom i političkom dominacijom. Možda postoji objašnjenje za to. Želja za moći i pohlepa za zlatom su tradicionalno dominirali ljudskim težnjama. Vrhunac nacionalnog preporoda bi prema tome značio političku i ekonomsku dominaciju.

Božija naklonost će se, kako oni tumače, manifestovati i donijeti ovaj rezultat. Ovo je više ili manje stav koji mnogi imaju u pogledu preporoda Islama. Dakle prema ovom vjerovanju dolazak Mesije (Reformatora) će najaviti eru islamskih političkih pobjeda dok će dolazak Imama Mahdija donijeti njihovu ekonomsku dominaciju.

Prvo, ja ću opisati njihov koncept dolaska Mesije. Oni vjeruju da će isti onaj Isa a.s. (Isus), sin Mejremin, koji je u Kur’anu opisan kao poslanik Izraeličana, sići tjelesno sa neba. On će odmah krenuti sa sabljom u ruci i sasjeći na smrt sve neprijatelje Islama! Generalno, njegov zamah će imati tri glavna cilja. Prvi cilj će biti da uništi krst. Ne figurativno, nego doslovno! On će uništiti simbol kršćanske vjere sa takvim snagom, da nikakav trag neće ostati od toga. Neće ostati ni jedan jedini krst u crkvi, kući ili oko nečijeg vrata.

Prema njihovom gledištu, njegov slijedeći važan zadatak će biti da iskorijeni svinju u svim oblicima, i domaću i divlju! Tako će sljedbenici krsta biti ostavljeni bez ijednog krsta da se mole i bez i jedne svinje za večeru. Tako će Isus lišiti kršćane ne samo njihove duhovne hrane nego takođe i njihove fizičke ishrane.

Treći zadatak za Mesiju će biti da ubije Dedžala,  Antikrista. Sada se postavlja pitanje ko je Antikrist? Prema tradicijama, ako se uzme doslovno, kao što bi neki željeli, on će biti jednooki Gorostas koji će jahati magarca izuzetne veličine. On će biti tako visok da će njegova glava biti iznad oblaka. Svi poslanici su upozorili svoje sljedbenike na zlo ovog Antikrista. Onda, dok Antikrist bude zauzet pustošenjem zemlje, Mesija će sići sa neba. On će se sukobiti sa Antikristom u bitci kod Damaska i sasjeći ga. Poslije toga će  osvojiti cijeli svijet. Kada ovo uradi, on će  svoju vladavinu predati muslimanima.

Ovo je  ukratko njihova filozofija o političkom preporodu i premoći muslimana. Ovakvo vjerovanje potpuno lišava muslimane od bilo kakvog truda i političke borbe. Sada oni koji uživaju sigurni da će naslijediti zemlju bez ijednog pokreta, ne vide razloga da se bave političkom misli i akcijom. Oni žive u blaženstvu svog propadanja i degradacije. Za sve ostalo, oni  zasigurno znaju da sretni sat nije daleko kada će Božansko biće sići sa nebesa i obaviti posao pobjede. On će zaklati svinju. On će slomiti krst. On će savladati sve sile i istoka i zapada. Onda, on će pozvati sve muslimanske mase koje čekaju i reći: ” Dođite i uzmite ovu kraljevsku vlast na zamlji”. Ovo je opasan pogled muslimanske renesanse koji Ahmadija muslimani smatraju gnusnim. Oni to jednostavno ne mogu prihvatiti  u takvoj gruboj doslovnosti.

Zatim, koncept muslimana koji nisu Ahmadije o ekonomskom preporodu Islama. Učenjaci drugih sekti drže stanovište da lijek za nezavidno ekonomsko stanje muslimana leži, ne u borbi i žrtvovanju nego u dolasku Imama Mahdija. Ovaj Imam Mahdi će biti savremenik Mesije (doći će u isto vrijeme). Njegov najvažniji posao po dolasku će biti da raspodjeli neograničene darove među muslimanima svijeta. Njegova darežljivost će biti beskrajna i njegova velikodušnost će nadilaziti svaki opis. Ovo ogromno bogatstvo će biti toliko da   muslimani ni blizu neće biti u stanju da ga pohrane. Tako će doći kraj svih čežnji za robama i pohlepi za zlatom. Ovo je mehlem, kako neki smatraju, za ekonomske bolesti islamskog svijeta. Vezano za ovo vjerovanje, pojava imama Mahdija je sama po sebi odgovor na ekonomsku bijedu muslimana. Nema potrebe za znoj, suze i napor. Nema potrebe za traganjima za zemljinim blagom, da zavire u srce atoma i da  istražuju tajne svemira. Nije potreban niti napor nit marljivost, niti pronalazaštvo niti njegova primjena. Sve što treba je dolazak Mahdija! Ponovo, mi se razlikujemo, i ponovo mi, Ahmadija muslimani, mislimo da je ovaj koncept djetinjast, sirov i neprihvatljiv.


ISPRAVNA INTERPRETACIJA PREMA

AHMADI MUSLIMANIMA
Mada Ahmadija Muslimanski Džemat ni u kom slučaju ne odbacuje proročanstva o dolasku Mesije i o pojavi Mahdija, mi naglašavamo da je stavljanje doslovnog značenja o njima vrhunac naivnosti i neznanja. Mi vjerujemo da je kao rezultat ne shvatanja u potpunosti uzvišenog statusa Časnog Poslanika s.a.v. napravljena ovako ozbiljna greška u razumjevanju njegove duboke i filozofske poruke. Ljudi koji razumjevaju stvari i koji posjeduju mudrost često koriste parabole i prenesena značenja da opišu stvari od velike važnosti ali  površno oko ne može  shvatiti njihovo značenje.

Ahmadija muslimani vjeruju da cijeli niz stvari o Mesiji, Antikristu i njegovom magarcu imaju preneseno značenje. Mesija, prema tome , nije taj raniji poslnik koji je bio poslan među Izraeličane. Ahmadije vjeruju da je Isa a.s. (Isus Krist)  umro prirodnom smrću poslije preživljavanja torture na krstu. Mesija u proročanstvu je zapravo nova osoba koja je trebala biti rođena među sljedbenicima Časnog Poslanika Muhameda s.a.v.. Zbog nekih kvaliteta i odlika koje je posjedovao kao i Isa a.s. (Isus), bio je nazvan Mesijom, sinom Mejreminim, kao što na sličan način nekog velikog dramskog pisca nazovu Šekspirom. Značenje pominjanja krsta je takodje slično ovome. Mesija neće doslovno ići okolo i lomiti krstove. On će poraziti kršćansku vjeru snagom zdravog zaključivanja i moćnim argumentima. Uništavanje krsta prema tome, stoji za ideološki put kršćanstva. Slično tome, riječ ”svinja” ne treba biti uzeta u doslovnom smislu. To sadrži konotaciju kulturne nečistoće zapadnoga svijeta koja čovjeka preokreće  u zvjer. Riječ svinja stoji za takozvanu seksualnu anarhiju koja hara Amerikom i Evropom. Ovo predstavlja ružnu raskalašenost koja za svoje žrtve uzima čak nevinu djecu. Tradicije posve sigurno nisu prenijele da će Mesija loviti krda divljih vepara ili domaćih svinja. Ovo bi bila strana slika   jednog Božijeg poslanika. To bi nas prije podsjećalo na Ajax-a, junaka iz Grčke mitologije, koji je isjekao u komade krda stoke i stada ovaca u ludom vjerovanju da su one bile Grčke vojne poglavice.!

Antikrist, takođe, kao Mesija, krst i svinja su simboli. On simbolizira veliku i moćnu naciju koja upravlja ne samo zemljom nego i svemirom. Krst i svinja su zapravo simboli obilježavanja te nacije. Tradicije kažu da će Antikristovo desno oko biti slijepo ali da će njegovo lijevo oko biti veliko i svijetlo. Ovo je simboličan opis činjenice da, premda će ova nacija biti lišena duhovnog svijetla, njene materijalne mogućnosti, i odatle materijalno znanje i dostignuća će biti veliki.

Najzad, Ahmadija muslimani smatraju da je Antikristov magarac takođe simbol koji je upotrijebljen da opiše sredstva transporta u vrijeme koje dolazi. Sve odlike koje opisuju ovog magarca se bez izuzetka mogu uporediti sa vozilima na tekuće gorivo koja su pronađena na Zapadu. Razmotrite istaknute karakteristike ovog magarca - kako je opisan u tradicijama - da će on jesti vatru, putovati po zemlji, po moru i iznad oblaka; da će mu brzina biti tako velika da će u roku od nekoliko sati prelaziti putovanja duga mjesecima; putnici neće putovati na njegovim leđima nego u njegovom stomaku koji će biti osvjetljen; on će najavljivati svoj dolazak i tražiti od putnika da zauzmu svoja sjedišta. Ispunjenje ovih stvari sa tako začuđujućom tačnošću je veličanstveno svjedočenje istinitosti Časnog Poslanika Muhameda s.a.v. 

Prema Ahmadija muslimanima, proročanstvo koje se odnosi na dolazak Imama Mahdija je takođe simbolično. Bogatstvo, koje će on raspodjeliti među muslimanima je bogatstvo duhovnog znanja i mudrosti, a ne ovosvjetsko bogatstvo. Odbijanje nekih da ga prime je dalje ukazivanje na to koja vrsta bogatstva će to biti; jer čovjek nije nikada sit materijalnog bogatstva; duhovne bogatstvo je jedino što on odbija.

Tako Ahmadijat odbija filozofiju islamske renesanse kako je gore objašnjeno  i kako je  propagirano od drugih sekti u Islamu. Mi smatramo da je takva filozofija u suprotnosti sa stvarnim sadržajem Kur’anskog učenja, u suprotnosti sa historijom Božijih poslanika , a iznad svega u suprotnosti sa pokazanim djelima Poslanika Muhameda s.a.v.. Ahmadijat izbjegava ovaj ideološki opijum koji uspavljuje nacije pa postaju neaktivne, te ih vodi u svijet praznovjerja i fantazije.


FILOZOFIJA AHMADIJA MUSLIMANSKOG

DŽEMATA O PREPORODU RELIGIJE
Ova filozofija nije različita od one koja je zajedničko naslijeđe za sve religije. Ovo je jedina filozofija koju historija podržava. Iako rukopisi i legende spominju mnoge koji su bili uzdignuti do nebesa, ne postoji ni jedan primjer ili prikaz tjelesnog vraćanja bilo koga od njih na zemlju, od vremena Adema a.s. pa do danas.

Tako, bez obzira na razlike u načinu propovjedanja nečijeg uzdizanja do nebesa, ne postoji niko za koga je izvjesno da se vratio na zemlju poslije dugog izbivanja. Reformatori su se uvijek pojavljivali iz običnog roda ljudskih bića i uvijek su bili odbijeni i prezirani od čovjeka. Nikada slavljenički slavoluci nisu podizani da im zažele dobrodošlicu. Niti su im bili ponuđeni vijenci. Niti su paljene lampe za svečano ukrašavanje. Nasuprot, oni koji su došli u ime Boga bili su proganjani za izvršenje toga “kriminala”. Njihovi putevi su bili posuti trnjem. Prašina je istresana na njihove glave i na njih se bacalo kamenje. Oni su bili okrunjeni krunom od trnja. Svaka moguća tortura je bila izvršavana na njima. Vidite ih kako se vraćaju iz grada Taifa okupani u krvi od glave do pete. Vidite ih opet na bojnom polju na Uhudu, polumrtve od zadobijenih rana, zatrpani tijelima onih koji su dali svoje živote za njih.

Naći ćete njihove sljedbenike kako podnose sličnu sudbinu. Svako moguće mučenje je izvršavano nad njima. Oni su vučeni za noge po grubim zabačenim putevima. Prisiljivani su da leže na gorućem pijesku pod vrelim suncem. Bacani su na živi ugalj i držani tamo dok žeravica ne utihne. 

Izbacivani su iz svojih domova. Tjerani u izgnanstvo. Paćeni su glađu. Ubijani su sabljom. Muževi su odvajani od svojih supruga i supruge od muževa. Roditeljima su oduzimana njihova djeca. Bilo im je oduzeto svako pravo koje dolikuje životu. Nije im dozvoljavano da se mole niti da grade džamije. Njima čak nije dozvoljeno da praktikuju svoju vjeru. Nije im čak dozvoljeno da se izjasne o svojoj vjeri.

Preporod religije je čovjeka dostojan novi duhovni život. To je staza koja vodi buđenju religije. Ovo je fenomen koji vidimo na djelu u životu Časnog poslanika Muhameda s.a.v. i u životu svakog poslanika prije njega. Stupajući ovim pogibeljnim  putem, Božiji poslanici su preporođivali svoje nacije. Ovo je filozofija preporoda religija od vremena Adema a.s do dana Časnog Poslanika Muhameda s.a.v.. Kada je to tako, kako možemo onda prihvatiti da je Svemogući odlučio da promjeni svoju nepromjenljivu i vremenom dokazanu praksu? Kako mi onda možemo prihvatiti da će muslimani naslijediti zemlju bez prolijevanja kapi krvi i bez uloženog i najmanjeg napora? Kako mi možemo vjerovati da će oni uspjeti bez stupanja stazom žrtvovanja? To se još nije dogodilo. To se neće ponoviti. Obećani Mesija, Časni osnivač Ahmadija Muslimanskog Džemata tvrdi ovu vječnu i trajnu istinu kada  opominje narod:

“Nije postojao poslanik kojeg nisu ismijavali. Tako je trebalo da bude da se ljudi smiju i Obećanom Mesiji”

Bog dž.š. u Časnom Kur’anu kaže:

O (štete) žalost robovima! Nije im došao nijedan poslanik a da mu se oni nisu izrugivali.  (Yasin:31)
Obećani Mesija dalje kaže:

Tako da je to znak od Boga da je svaki poslanik ismijavan. Sada, ko može ismijavati osobu koja je fizički sišla s nebesa u društvu anđela medju masu koja čeka? Mudar čovjek, prema tome, može vidjeti da je tjelesni silazak Obećanog Mesije s neba pogrešno vjerovanje. Zapamtite! Niko neće sići s neba. Svi oni koji tvrde suprotno i koji su sada  u životu, umrijeti će a niko od njih neće vidjeti Isa, sina Mejreminog, kako silazi sa neba. Njihova djeca i djeca njihove djece također će umrijeti, a sin Mejremin  neće još sići. Onda će Bog ispuniti njihova srca  strahom da su dani nadmoći krsta prošli, a Isa, sin Mejremin još nije sišao s neba. Mudar čovjek će se zasititi ovog vjerovanja. I prije nego što prođu tri stoljeća od ovog dana, muslimani i kršćani će jednako odbaciti ovo pogrešno vjerovanje sa prezirom i nevjerovanjem. Bit će samo jedna religija na svijetu i samo jedna Vodilja. Ja sam samo došao da posijem sjeme. Ovo sjeme je posijano mojom rukom. Ono će sada rasti i donositi plodove i neće biti snage na zemlji koja mu može nauditi.

(Tazkara-tul-Shahadatain, str. 64-65)

Svaka poštena osoba može vidjeti iz ovog poređenja da je tačka gledišta Ahmadija Muslimanskog Džemata bazirana na historiji religija, dok je filozofija njenih protivnika mitska i predstavlja kontradikciju historiji religijskog preporoda. Iz historije učimo da se svaki onaj kojeg Bog odredi sukobljava sa bujicom protivnika. Svi poslanici su došli sa porukom istine i vječnog života, ali su im se protivili oni koji više vole laž od istine i duhovnu smrt od duhovnog života. Ovo je zaista proces rađanja religije. Kada se nečistoća i korupcija uvuku u religije, njihovo ponovno rađanje takođe ide istim (početnim putem). Reformatori poslani od Boga su takođe stradavali kao što su stradavali i poslanici. Kada god je Svemogući odlučio da duhovno preporodi naciju, ona se podjeli u dvije grupe - one koji vide istinu i one koji joj se suprotstavljaju. Nijedna grupa nikada ne mijenja svoj pokazani stav. Časni Kur’an opisuje ovaj često ponavljani krug na najefikasniji i dirljiv način. Proučavanje Časnog Kur’ana pokazuje da:

a)
Religije su rođene i obnavljane kroz Reformatore koje je Bog odredio. Nikada učenjaci nisu reformisali religiju kroz konferencije i konsultacije.

b)
Od Boga određeni Reformatori su uvijek bili odbijeni od svog naroda i tretirani sa arogancijom i prezirom.

c)
Ovakvim Reformatorima se uvijek suprostavljalo nasiljem. Oni su optuženi za kvarenje religije svojih predaka. Oni su spaljivani kao heretici i smatrani krivim za bogohuljenje.

d)
Vjerovanje propovijedano od protivnika propisuje smrt ili prognanstvo kao kaznu za bogohuljenje. Reformatorima je nuđen izbor ili da se vrate u okrilje vjere ili da budu prognani, a ukoliko to ne urade prijetilo im se smrću.

e)
Reformatori nikada ne zagovaraju nasilje. Njihovi sljedbenici pokazuju postojanost tako visokog stepena da bi oni radije išli u progonstvo ili bili ubijeni nego da se odreknu svoga vjerovanja.

f)
Reformatori ne mame ljude obećanjima za vlast i za visoki položaj. Oni preziru ovosvjetske ambicije. Oni ne mame ljude imetkom. Oni usađuju duh žrtvovanja. Bogati koji vjeruju smatraju svojom dobrom srećom da  svo svoje bogatstvo daju za služenje Bogu. Moćni ne mare  za raskoši moći. To je onda to vrijeme kad ih Božija dalekovidnost procjenjuje doraslim   da preuzmu svjetovnu moć.

Ovo je proces religijskog preporoda naroda kakav je opisan u Kur’anu i skriptama. Svi poslanici - od Adema a.s. do Časnog Poslanika Muhameda s.a.v.- su prošli kroz ove faze. Oni su svojim narodima dali novi život vodeći ih preko puteva stradanja i žrtvovanja. Oni uče ljubavi. Oni propagiraju ljubav  za težak rad, trajan napor i neprekidnu djelatnost. Ovaj revolucionarni duh je to što udahnjuje život u mrtve narode. Ovaj često pokazani i nepromjenljiv Božiji zakon je u skladu sa ljudskom prirodom, svješću i intelektom. To je taj zakon koji Ahmadija Muslimanski Džemat propovijeda.

Kao što možete vidjeti, koncept Ahmadija Muslimanskog Džemata o preporodu religija nije novo-stvorena filozofija rođena iz ljudskog intelekta. Ona je izvedena iz kontinuiranog i nepromjenjenog historijskog procesa koji je najbesprekornije i vjerno sačuvan u Časnom Kur’anu. Ovaj Džemat je zasnovan na ovim vječnim principima i istinama koje su osnovice svake istinske religije. Na primjer u Kur’anu stoji:

Nema prisile u vjeri.Sigurno se pravi put razlikuje od krivog puta; zato ko god odbija šejtana, i vjeruje u Allah, sigurno se uhvatio jake drške koja ne može biti pokidana.A Allah je Onaj koji sve čuje, Sveznajući. (Al-Baqarah:257)

O (štete) žalost robovima! Nije im došao nijedan poslanik a da mu se oni nisu izrugivali.  (Yasin:31)

Sigurno Allah neće izmjeniti stanje u jednom narodu dok on sam sebe ne izmijeni. (Al-Rad:12)

Kad su Božijem poslaniku Šuabu prijetili njegovi ljudi: 

„O Šuabe,mi ćemo zaista istjerati iz našeg naselja tebe i one koji su s tobom vjerovali ili ćete se vi vratiti u našu vjeru“.
On je jednostavno odgovorio:

Pa zar i onda ako mi budemo mrzili ? (Al-A’raf:89)
Nuhov narod je takođe njemu prijetio kamenovanjem ako ne odustane:

Oni su rekli, ako ne odustaneš, O Nuhu, sigurno ćeš biti  kamenovan. (Al-Shura:117)

Ovakvo tretiranje nije bilo rezervisano samo za neke poslanike. Kur’an ukratko pokazuje ponašanje ljudi prema poslanicima slijedećim riječima:

I rekoše nevjernici svojim poslanicima: Mi ćemo vas protjerati iz naše zemlje ili ćete se vi povratit u našu vjeru. 
(Ibrahim:14)

Ibrahim je bio kažnjen zato što se odrekao vjere svojih predaka i što je pozivao na istinu. Poglavari su izrazili svoju ljutnju deklarišući:

Oni su rekli:” Spalite ga i pomozite svojim bogovima ako uopće mislite da bilo šta uradite” (Al-Anbiya:69)

Isus Krist je bio prikovan na krst zato što se nije slagao sa jevrejskim pisarima u tumačenju Biblije, iako je javno rekao:

Nemojte misliti da sam ja došao da poništim zakon i poslanike; ja nisam došao da ih poništim nego da ih provedem. Jer  zaista, ja vam kažem, sve dok nebesa i zemlje bude ni jedan znak niti simbol, neće se promijeniti u tim zakonima, dok sve ne bude provedeno. (Evanđelije po Matiji 5:17-18)
Želim da vas podsjetim da je glavna razlika između Isusa Krista i jevrejskih učenjeka bila u razumjevanju izraza: ”A Ilijas je u kovitlacu vjetra otišao na nebo (Dva Kralja 2:11). Učenjaci su se strogo držali doslovnog i prividnog značenje ovoga teksta. Oni su vjerovali da će i Ilijas sići tijelesno sa neba prije pojave Isusa. Isus je suprotno tome tvrdio da je to bilo prenesno značenje i da je izražavanje simbolično, a ne doslovno. On je izjavio da je Zekerijahov sin Jahija bio Ilijas koji je trebao da siđe s neba. Isus je dobro znao da je Jahija bio rođen na zemlji i da sigurno nije sišao sa neba. U odgovoru na pitanje: ”Zašto onda zapisi kažu da Ilijas mora doći prvo?”, on je rekao:

“Ilijas je došao i on treba da ponovo uspostavi sve stvari ; ja vam tvrdim da je Ilijas već došao, ali ga oni  nisu znali nego su mu radili  što god su  htjeli. Tako isto će sin čovjekov trpjeti od njihovih ruku. Onda su Učenici razumjeli da im je on govorio o Jovanu Krstitelju (Jahija a.s.).”

(Evanđelije po Matiji 17:10-13)

Posljednje i gore od svih je bilo stradanje Poslanika Muhameda s.a.v. On sam je rekao: 

"Ni jedan Božiji poslanik nije trpio toliko koliko sam ja."

Historija religija nas dakle uči  da su Božiji poslanici bili uvijek normalna ljudska bića. Oni ne silaze sa nebesa, poput heroja iz mitskih bajki. Oni su uvijek bili osuđivani i podvrgavani patnjama. Njihovi sljedbenici nisu postizali slavu preko napora nekoga drugog nego svojim vlastitim znojem i svojom krvlju.

Ako neko želi više informacija o Ahmadija Muslimanskom Džematu mi vam preporučujemo slijedeće knjige  pristupačne na bosanskom jeziku:

Filozofija učenja Islama ( Osnovne i bitne informacije o Ahmedijanstvu ( Istina o Ahmedijama i njihovom svetom osnivaču ( Knjiga o namazu ( Preporod Vjere. Ljubaznost Časnog Poslanika prema djeci ( Ahmad i Sara ( Ahmad i Sara idu u džamiju ( Molba za našu braću i sestre ( Zašto sam postao Ahmadi ( Poruka mira ( Ahmadija Muslimanski Džemat-kratak uvod ( Odgovor na primjedbe protiv Ahmadija i njihovog osnivača ( Naše učenje ( Odabrane izreke Časnog Poslanika Islama ( Odabrane izreke Obećanog Mesije ( Odabrane izreke iz Časnog Kurana ( Hazrat Ahmad-Obećani Mesija ( Liflete na različite teme: Isa a.s., Islam, Ahmadija Džemat 

Bilo kakve informacije o Islamu ili literaturu na raznim jezicima možete dobiti na slijedećim adresama:

	Belgium:

Brusselstraat 3

1700 Sint-Ulriks-Kapelle

(Dilbeek), Brussels

Tel. 00-32-2-4666856

Bosnia & Hercegovina

Pofalićka 15

71000 Sarajevo

Tel. & Fax : 00-387-71-650245

Germany:

Nuur Moschee

Babenhäuser Landstr. 25

60599 Frankfurt am Main

Tel. 00-49-69-681485

Fax. 00-49-69-686504

Holland:

De Moskee

Oostduinlaan 79

2596 JJ, Den Haag

Tel. 00-31-703-242881


	Sweden:

Nasir Moske

Tolvskillings Gatan 1

414-82 Gotenborge

Tel. 00-46-31- 414044

Switzerland:

Mahmud Moschee

Forchstrasse 323

8008 Zurich

Tel. 00-411-3815570

Norway:

Ahmadiyya Muslim Mission

Frogner VN 53

0266 Oslo 2

Tel. 00-472-244718

United Kingdom

The London Mosque

16 Gressenhall Road

London SW 18 5QL

Tel. 00-44-20-8870-8517




THE REVIVAL OF RELIGION

(PREPOROD VJERE)

by

HAZRAT MIRZA TAHIR AHMAD

Head of the world-wide Ahmadiyya Muslim Jamaat

(Bosnian Translation)

This is the text of an address delivered by the Head of the Ahmadiyyat Movement in Islam to the effect that religions have always been revived through divine intervention. Reform is needed when man falls a prey to materialism and God appoints a man as Reformer to reclaim mankind and to make man return to His ways. This has been the pattern which has marked the history of mankind.

To avoid that any difference of opinion among the Muslims create a wrong impression, the author enumerates those fundamental beliefs shared commonly by Muslims of all denominations. Yet in spite of this common belief, the Ahmadiyya Muslim Community differ from the rest of the Muslims on the question of the revival of Islam. Ahmadis differ from the rest of the Muslims on the interpretation of the prophecy about the promised advent of Christ. He gives the concept of the non-Ahmadis on the question and goes on to prove that the Ahmadiyya interpretation is the correct one, that is these prophecies should not be interpreted in a literal sense. The Ahmadiyya philosophy of the revival of religions is the only one supported by history. Reformers were never men who descended actually from heaven, but were ordinary human beings who, together with their disciples preached peacefully and succeeded in spite of all persecutions to which they were submitted. The Founder of the Ahmadiyya Movement was divinely commissioned and his anchor sheet was the Holy Quran which supports the tradition of religious revival. This booklet has been rendered into Bosnian language by Mrs. Fahrija Avdić









































